
outubro de 2008, así como as reclamacións estima-
das e desestimadas.

Segundo.-Informar que contra esta resolución, que
pon fin á vía administrativa, os interesados poderán
formalizar demanda perante o xulgado do social do
lugar de prestación dos servizos ou o do domicilio
dos demandantes, á escolla destes. A esta demanda
xuntaranlle copia da resolución denegatoria, unindo
copia de toda a documentación para a entidade
demandada; advírteselle que non terá efecto a recla-
mación se os interesados non presentaren a deman-
da perante o xulgado no prazo de dous meses con-
tando desde a notificación da resolución, conforme o
disposto nos artigos 10, 69, seguintes e concordan-
tes do Real decreto lexislativo 2/1995, do 7 de abril,
polo que se aproba o texto refundido da Lei de pro-
cedemento laboral (BOE do 11 de abril).

Santiago de Compostela, 26 de decembro de 2008.

María José Pérez Mariño
Directora xeral de Ordenación e Innovación

Educativa

CONSELLERÍA DE INNOVACIÓN
E INDUSTRIA

Orde do 9 de xaneiro de 2009 pola que se
modifica a Orde do 28 de abril de 2008
pola que se establecen as bases regulado-
ras para a concesión de subvencións a
pequenas e medianas empresas galegas
para apoiar as accións de implantación e
certificación de modelos de xestión e a
elaboración e verificación de memorias de
responsabilidade social empresarial, así
como para a selección de entidades cola-
boradoras que participarán na súa xes-
tión, e se procede á súa convocatoria (pro-
cedemento IN514B).

Mediante a Orde do 28 de abril de 2008, publica-
da no Diario Oficial de Galicia do 8 de maio de
2008, fixéronse públicas as bases reguladoras para
a concesión de subvencións a pequenas e medianas
empresas galegas para apoiar as accións de
implantación e certificación de modelos de xestión
e a elaboración e verificación de memorias de res-
ponsabilidade social empresarial, así como para a
selección de entidades colaboradoras que partici-
parán na súa xestión. Mediante a devandita orde
convocáronse as subvencións e seleccionáronse as
entidades colaboradoras para as anualidades 2008
e 2009.

Neste momento, cómpre proceder á modificación
da orde co fin de dar cabida ás actuacións que se
desenvolverán integramente na anualidade 2009. En

consecuencia, por unha banda, convócanse as sub-
vencións para a dita anualidade e, por outra, selec-
ciónanse novas entidades colaboradoras que partici-
parán, xunto coas existentes, na súa xestión.

Por todo isto, e no uso das facultades que me foron
concedidas,

DISPOÑO:

Artigo único.-Modificación da Orde do 28 de abril
de 2008 pola que se establecen as bases reguladoras
para a concesión de subvencións a pequenas e
medianas empresas galegas para apoiar as accións
de implantación e certificación de modelos de xes-
tión e a elaboración e verificación de memorias de
responsabilidade social empresarial, así como para a
selección de entidades colaboradoras que participa-
rán na súa xestión, e se procede á súa convocatoria
(procedemento IN514B).

A Orde do 28 de abril de 2008 modifícase nos
seguintes termos:

Un.-No número 1 do artigo 3 Actuacións e gastos
subvencionables engádese o punto c) redactado do
seguinte xeito:

«c) Actuacións anuais que se van realizar no
ano 2009.

Tipo c.1) Actuacións de implantación e certifica-
ción de sistemas de xestión.

Proxectos de implantación e certificación de siste-
mas de xestión correspondentes aos referenciais
recollidos no anexo A, que cumpran cos seguintes
criterios:

-Que a implantación comece e remate no ano 2009
e se acade a correspondente certificación na devan-
dita anualidade.

-Que o referencial se implante, como mínimo, nos
seguintes períodos de tempo:

*En microempresas, coma mínimo, nun período de
4 meses.

*En pequenas empresas, como mímimo, nun
período de 6 meses.

*En medianas empresas, como mímimo, nun
período de 8 meses.

Esta clasificación establecerase segundo a Reso-
lución da Comisión Europea do 6 de maio de 2003
(DOUE do 20 de maio) sobre definición de microem-
presa, pequena e mediana empresa.

Gastos subvencionables:

Gastos de consultoría e asistencia para a implan-
tación e gastos de certificación.

Tipo c.2) Actuacións de certificación de sistemas
de xestión.

Proxectos de certificación de sistemas de xestión
correspondentes aos referenciais recollidos no ane-
xo A, nos seguintes supostos:

-Que en anos anteriores se implantase totalmente
o referencial e que no ano 2009 acade a correspon-
dente certificación.

-Que en anos anteriores ou no ano 2009, o referen-
cial se implantase ou se implante totalmente por
persoal propio da empresa, e que acade a correspon-
dente certificación na anualidade 2009.

Gastos subvencionables:

Gastos de certificación.

Tipo c.3) Actuacións de elaboración e verificación
de memorias de RSE.

Proxectos de elaboración e verificación de memo-
rias de RSE relativas ao ano 2008, que cumpran cos
seguintes criterios:

-Que se elabore e se verifique no ano 2009.

Gastos subvencionables.

Gastos de consultoría e asistencia para a elabora-
ción e gastos de verificación».

Dous.-O parágrafo segundo do número 2 do arti-
go 3 queda redactado do seguinte xeito:

«Os gastos subvencionables para as actuacións de
tipoloxía a.1), a.2), a.3), a.4) e b.1) deberán estar
realizados e efectivamente pagados no período com-
prendido desde o 1 de xaneiro de 2008 ata a data
límite de xustificación establecida no artigo 15 des-
tas bases reguladoras e, para as actuacións de tipo-
loxía c.1), c.2) e c.3) deberán estar realizados e efec-
tivamente pagados no período comprendido desde o
1 de xaneiro de 2009 ata a data límite de xustifica-
ción establecida no artigo 15 destas bases regulado-
ras. Todos os investimentos deberán estar plenamen-
te realizados, operativos e verificables na data lími-
te de xustificación do proxecto».

Tres.-No artigo 4 Contía das axudas, engádense as
letras f), g) e h) redactadas do seguinte xeito:

«f) No caso do tipo c.1), actuacións de implanta-
ción e certificación de sistemas de xestión no
ano 2009, 4.000 € para a implantación completa e
2.500 € para a certificación por referencial que se
implantará e certificará.

g) No caso do tipo c.2), actuacións de certificación
de sistemas de xestión no ano 2009, 2.500 € por
referencial que se certificará.

h)No caso do tipo c.3), actuacións de elaboración e
verificación de memorias de RSE 14.000 €».

Catro.-O parágrafo primeiro do artigo 5 Financia-
mento da Consellería de Innovación e Industria que-
da redactado do seguinte xeito:

Para a concesión destas axudas, que terán a moda-
lidade de subvención, destinaranse os créditos glo-
bais das aplicacións orzamentarias que se indican a
seguir:

Aplicación 
orzamentaria 

Denominación Ano 2008 
 (€) 

Ano 2009 
(€) 

10.04.741A.770.0 Axudas para a promoción e 
internacionalización e mellora da 
competitividade das empresas. 

1.000.000 2.100.000 

10.04.571A.770.0 Axudas para o desenvolvemento 
da sociedade da información 

78.895 0 

 

Cinco.-O parágrafo primeiro do artigo 6 Entidades
colaboradoras queda redactado do seguinte xeito:

«Para os efectos desta orde, poderán ser entidades
colaboradoras as entidades privadas, xa sexan per-
soas físicas ou xurídicas, con domicilio social ou
algún centro de traballo na Comunidade Autónoma
de Galicia que acrediten as condicións de solvencia
que se establecen no artigo 7.3º e que correspondan
a algún dos seguintes tipos:

Tipo 1.-Entidades avaliadoras da conformidade
(certificadoras) debidamente acreditadas pola Enti-
dade Nacional de Acreditación (ENAC).

Tipo 2.-Entidades consultoras que realicen activi-
dade relacionada coas accións de implantación de
modelos de xestión ou elaboración de memorias de
RSE».

Seis.-No artigo 6 Entidades colaboradoras engáde-
se un quinto parágrafo redactado do seguinte xeito:

«As entidades colaboradoras ademais de xestionar
e tramitar as axudas relativas á Orde do 28 de abril
de 2008, deberán desenvolver as actuacións obxec-
to da subvención».

Sete.-O parágrafo primeiro do artigo 7 Solicitude
para acadar a condición de entidade colaboradora,
selección e notificación queda redactado do seguin-
te xeito:

«Poderán adquirir a condición de entidade colabo-
radora aquelas entidades que reúnan os requisitos
establecidos no artigo anterior e que o soliciten no
prazo de 1 mes a partir do día seguinte ao da publi-
cación desta orde no Diario Oficial de Galicia. No
ano 2009 este prazo será desde o día seguinte ao da
publicación da modificación desta orde no Diario

Oficial de Galicia ata o 11 de febreiro de 2009,
ambos os dous incluídos».

Oito.-O parágrafo primeiro do punto 3 do artigo 7
Documentación relativa á solvencia queda redacta-
do do seguinte xeito:

«Entidades colaboradoras de tipo 1:

Certificado emitido por ENAC onde se especifi-
quen as normas e os sectores de actividades para
os cales están acreditados pola devandita entida-
de».

Nove.-O parágrafo segundo do artigo 11 Instrución
do procedemento queda redactado do seguinte xeito:

«O resto das solicitudes quedarán en reserva para
seren atendidas co crédito que quedase libre, de se
producir algunha renuncia ou modificación nos pro-
xectos inicialmente subvencionados, sempre e can-
do o beneficiario notifique, a través da entidade
colaboradora, ante a Dirección Xeral de Promoción
Industrial e da Sociedade da Información a dita
renuncia ou modificación antes do 13 de novembro
de 2009, presentándoa no Rexistro Telemático da
Xunta de Galicia mediante a aplicación informática
internet express».

Dez.-O parágrafo primeiro do artigo 15 Xustifica-
ción e pagamento das axudas, queda redactado coma
segue:

«Para cobrar a subvención concedida, a entidade
colaboradora deberá presentar, ata o día 11 de
decembro de cada anualidade para as actuacións de
tipoloxía a1), a2), a3), a4) e b1) e ata o día 27 de
novembro de 2009 para as actuacións de tipoloxía
c1), c2) e c3), a documentación xustificativa que se
establece a seguir, no Rexistro Telemático da Xunta
de Galicia e mediante copia dixitalizada e sinatura
electrónica (ver artigo 7º)».

Once.-No parágrafo primeiro do artigo 15 Xustifi-
cación e pagamento das axudas, engádense os
letras g), h) e i) redactadas do seguinte xeito:

«g) No caso da realización de actuacións anuais
do tipo c.1. do artigo 2º, requirirase declaración de
que a implantación se realizou nas datas estable-
cidas na solicitude de concesión de axudas, así
como o correspondente certificado emitido polas
entidades avaliadoras da conformidade (certifica-
doras).

h) No caso da realización de actuacións anuais do
tipo c.2. do artigo 2º bastará coa presentación do
correspondente certificado emitido pola entidade
avaliadora da conformidade (certificadora).

i) No caso de actuacións anuais de tipo c.3 do arti-
go 2º bastará coa presentación da correspondente
verificación emitida pola entidade avaliadora de
conformidade (certificadora)».

Doce.-No parágrafo segundo artigo 15 Xustifica-
ción e pagamento das axudas, engádese a letra h)
redactada do seguinte xeito:

«h) Certificado, datado como máximo nos 15 días
anteriores á data de xustificación, expedido pola
entidade bancaria onde se realizarán os ingresos
da Consellería de Innovación e Industria á entida-
de colaboradora, que poña de manifesto que a
devandita entidade non ten débedas vencidas con
ela».

Trece.-A cláusula sexta Obrigas da Consellería
de Innovación e Industria do anexo I Convenio de
colaboración entre a Consellería de Innovación e
Industria da Xunta de Galicia e a entidade colabo-
radora… para a xestión de axudas a pequenas e
medianas empresas galegas convocadas pola Orde
do 28 de abril de 2008 queda redactada do seguin-
te xeito:

«A Consellería de Innovación e Industria obrígase
a pagar á entidade colaboradora a cantidade corres-
pondente por cada proxecto concedido na resolución
das axudas con cargo ás aplicacións orzamentarias
10.04.741A.770.0 Axudas para a promoción e inter-
nacionalización e mellora da competitividade das
empresas, na que se establece a cantidade de
1.000.000 € para a anualidade 2008 e de
2.100.000 € na anualidade de 2009 dos orzamentos
da Consellería de Innovación e Industria, e
10.04.571A.770.0 Axudas para o desenvolvemento
da sociedade da información na que se establece a
cantidade de78.641€ para a anualidade 2008 finan-
ciada con fondos do Ministerio de Industria, Turismo
e Comercio para o desenvolvemento do Programa
PEME Dixital no marco do Plan Avanza».

Catorce.-O anexo III Manifestación do interese de
acceder ás axudas queda redactado como figura no
anexo desta orde.

Disposición derradeira

Única.-Esta orden entrará en vigor o día seguinte
ao da súa publicación no Diario Oficial de Galicia.

Santiago de Compostela, 9 de xaneiro de 2009.

Fernando Xabier Blanco Álvarez
Conselleiro de Innovación e Industria

